
Chanjman nan Medicaid: Gid Referans 
Kesyon ak Repons pou Founisè Sèvis 
Reyentegrasyon nan Iowa ak Patnè 
Kominotè yo 
Apèsi jeneral: 

Gid Referans Kesyon ak Repons sa a fèt pou founisè sèvis reyentegrasyon lokal yo, 

òganizasyon k ap sèvi refijye yo, patnè nan domèn swen sante, ak ajans kominotè 

atravè Iowa. Li bay yon rezime sou chanjman federal k ap vini nan Medicaid dapre 

lejislasyon Rediksyon Taks pou Fanmi k ap Travay (Working Families Tax Cut, 

WFTC), ki rele tou H.R. 1, li esplike kijan chanjman sa yo ap afekte refijye yo ak lòt 

gwoup moun ki fèk rive nan peyi a apati 1ye oktòb 2026, epi li bay konsèy klè pou 

ede ajans yo sipòte kliyan yo pandan peryòd tranzisyon sa a. 

Lwa federal la te chanje dènyèman dapre lejislasyon Rediksyon Taks pou Fanmi k ap 

Travay (Working Families Tax Cut, WFTC). Apati 1ye oktòb 2026, gouvènman federal 

la ap sèlman ede peye pou Medicaid pou: 

• Sitwayen Etazini yo; 

• Rezidan pèmanan legal (moun ki gen yon green card); ak 

• Kèk lòt gwoup espesifik moun ki pa sitwayen 

Dapre nouvo règleman sa yo, refijye yo ak sèten lòt moun ki fèk rive nan peyi a epi 

ki pa gen yon green card p ap kalifye ankò pou tout avantaj Medicaid yo. Kèk gwoup 

moun, tankou timoun ki prezan legalman nan peyi a, ka toujou kalifye atravè lòt 

opsyon federal. Iowa kontinye itilize youn nan opsyon sa yo (ki rele Seksyon 214 

CHIPRA) pou kenbe timoun yo kalifye. 

Gwoup sa yo p ap kalifye ankò pou Medicaid apati 1ye oktòb 2026, sof si yo te jwenn 

estati rezidan pèmanan legal (yon green card): 

• Refijye yo 

• Moun yo akòde azil 

• Moun yo te evakye soti nan Afganistan ki pa gen estati LPR 

• Moun yo te akòde libète kondisyonèl pou rezon imanitè pou omwen yon ane 

• Moun ki siviv nan trafik moun 

• Moun ki siviv vyolans nan kay 

Si yon moun nan youn nan kategori sa yo te resevwa yon green card, li ka kontinye 

kalifye pou Medicaid. Gwoup sa yo tou pa anba restriksyon senk ane a, sa vle di yo 

pa bezwen tann senk ane apre yo fin resevwa green card yo pou yo kalifye. 

 

Men kèk kesyon ak repons pou ede esplike sa k ap chanje nan Medicaid ak sa moun 

ka fè pou prepare yo pou chanjman sa yo. 

 

Èske timoun refijye yo ak lòt gwoup ORR yo ki te antre Ozetazini 
legalman epi ki poko gen yon green card ap kontinye kalifye pou 
asistans medikal apre 1ye oktòb 2026? 
Wi. Timoun ki poko gen 21 an epi ki te antre Ozetazini legalman (pa egzanp, avèk 

estati refijye, kòm moun yo te akòde libète kondisyonèl, avèk yon viza imigran 

espesyal, elatriye), tankou refijye ak moun yo te akòde libète kondisyonèl ki poko 

gen yon green card, ap kontinye kalifye pou asistans medikal apre 1ye oktòb 2026. 

Sa a se paske Iowa te chwazi opsyon CHIPRA Seksyon 214 pou timoun ki “prezan 

legalman” nan peyi a, ki pèmèt eta a bay timoun ki prezan legalman nan peyi a 

Medicaid oswa CHIP, menm si yo pa gen yon estati ki ta fè yo kalifye pou Medicaid 

dapre chanjman ki fèt anba lejislasyon Rediksyon Taks pou Fanmi k ap Travay 

(Working Families Tax Cut, WFTC). Timoun ki prezan legalman nan peyi a se timoun 

ki pa sitwayen epi ki gen yon estati imigrasyon valab. Kategori ki kalifye yo gen ladan: 

• Rezidan pèmanan legal (LPR) 

• Refijye yo 

• Moun yo akòde libète kondisyonèl 

• moun yo akòde azil 

• Moun ki soti Kiba/Ayiti epi ki antre Ozetazini 

• Timoun sitwayen peyi ki fè pati Compact of Free Association (Palau, Micronesia, 

Marshall Islands) 

• Estati pwoteksyon tanporè (TPS) 

• Otorizasyon travay 

• Estati espesyal pou jèn imigran (Special Immigrant Juvenile Status) 

• Depa Ranfòse ki Ranvwaye (Deferred Enforced Departure) oswa estati aksyon 

ranvwaye (deferred action) 

• Viza ki pa imigran ki valab (sepandan, timoun nan dwe rezidan Iowa) 

Pou yon timoun kontinye kalifye, li dwe gen dokiman imigrasyon ki ajou epi ki poko 

ekspire (tankou yon I-94). Si dokiman yo ekspire epi yo pa mete yo ajou, kouvèti 

Medicaid yo a ka fini. 

Èske refijye ki gen Medicaid kounye a ap pèdi kouvèti yo 
imedyatman nan dat 1ye oktòb 2026, oswa èske y ap pèdi li 
sèlman lè dat pwochen renouvèlman yo rive apre 1ye oktòb 2026? 
Refijye ki pa kalifye ankò pou kouvèti Medicaid konplè dapre chanjman ki fèt anba 

lejislasyon Rediksyon Taks pou Fanmi k ap Travay (Working Families Tax Cut, WFTC) 

ap pèdi kalifikasyon yo nan dat 1 ye oktòb 2026, kèlkeswa dat renouvèlman yo. 

Iowa HHS ap voye yon avi nan mitan mwa septanm nan pou fè manm ki konsène yo 

konnen kouvèti yo ap fini nan dat 1ye oktòb 2026. 

Apre 1ye oktòb 2026, refijye yo ka toujou kalifye pou Medicaid pou ijans. Sa mande 

yon aplikasyon apa ak ranpli yon fòm Verifikasyon Sèvis Swen Sante. Fòm sa a dwe 

gen ladan dyagnostik doktè a, dire yo estime pou pwoblèm medikal ijan an, ak siyati 

founisè swen sante a. Paj entènèt HHS la ofri plizyè fason pou soumèt aplikasyon epi 

li gen enfòmasyon sou fason moun ka aplike pou Asistans Medikal pou Ijans nan 

https://hhs.iowa.gov/medicaid/apply-medicaid. 
 

 

Apre 1ye oktòb 2026, èske refijye ki gen Medicaid kounye a ap 
kapab soumèt dokiman imigrasyon ki ajou pou yo kontinye 
resevwa Medicaid? 
Iowa HHS ap fè refijye ki konsène yo ak lòt moun ki fèk rive nan peyi a epi ki enskri 

nan Medicaid konnen, anvan fen mwa septanm 2026, nouvo kondisyon kalifikasyon 

pou Medicaid yo. Avi a ap mande yon nouvo deklarasyon ki konfime estati imigrasyon 

ki kalifye a, ansanm ak kopi dokiman ak kat imigrasyon ki enpòtan yo. 

Refijye ak lòt moun ki fèk rive nan Iowa ki sou Medicaid kounye a epi ki fèk resevwa 

green card yo oswa kat rezidan pèmanan legal yo anvan 1ye oktòb 2026, ka mete 

enfòmasyon yo ajou nan Iowa HHS pa faks nan 515-564-4018, pa imèl nan 

IMCSC@hhs.iowa.gov, oswa lè yo vizite biwo HHS lokal yo anvan yo resevwa yon 

avi. Refijye yo ka rele HHS nan 1-877-347-5678 si yo gen kesyon sou dokiman yo 

bezwen bay yo. 

 

Ki dokiman refijye yo dwe voye bay HHS pou montre yo gen estati 
Rezidan Pèmanan Legal (LPR)? 
Refijye yo bezwen voye yon kopi green card yo bay HHS kòm prèv yo gen estati 

Rezidan Pèmanan Legal (LPR). 

 

https://hhs.iowa.gov/medicaid/apply-medicaid
mailto:IMCSC@hhs.iowa.gov

Èske gen yon rezon ki fè kèk fanmi resevwa lèt epi lòt fanmi pa 
resevwa lèt? 
HHS ap voye lèt sèlman bay moun pou ki li pa t kapab konfime kalifikasyon yo avèk 

dokiman HHS deja genyen nan dosye yo. Sa pa vle di yo p ap kalifye; sa vle di 

sèlman dokiman HHS te genyen yo pa t konplè pou konfime moun nan satisfè nouvo 

definisyon kalifikasyon an. 

 

Pou moun ki poko gen 21 an ki ta kalifye pou kouvèti a, èske 
pwosesis la ap senp, epi èske timoun sa yo ap kalifye 
otomatikman? 
Wi, eksepte yon gwoup timoun yo poko kapab konfime kalifikasyon yo. Fanmi sa yo 

ap resevwa yon lèt ki mande deklarasyon oswa dokiman anvan 1ye oktòb 2026. 

 

Ki dokiman fanmi yo bezwen voye bay HHS si yo resevwa yon 
lèt ki mande yon deklarasyon oswa dokiman pou konfime estati 
legal pitit yo? 
Nenpòt dokiman USCIS ki verifye prezans legal nan peyi a. Sa gen ladan, men li pa 

limite a, yon I-94, yon Kat Otorizasyon Travay I-766, yon Kat Rezidan Pèmanan I-551, 

yon paspò, oswa yon sètifika natiralizasyon. 

 
Kisa refijye yo ta dwe fè kounye a? 
Iowa HHS ankouraje manm Medicaid ki ka afekte yo pou yo: 

• Asire yo HHS gen adrès aktyèl yo; 

• Byen suiv kourye yo resevwa; 

• Reponn san pèdi tan nenpòt demann HHS fè pou dokiman; epi 

• Rasanble dokiman yo pou yo pare pou pataje yo si HHS mande sa. 

 

Èske gen eksepsyon nan règ ki di moun ki pa gen estati rezidan 
pèmanan legal (yon green card) pa kalifye pou kontinye resevwa 
kouvèti a? Pa egzanp, èske moun ki gen andikap epi ki resevwa 
SSDI ap egzante pou yo pa pèdi Medicaid? 
Non. Resevwa avantaj nan men Administrasyon Sekirite Sosyal (SSA), tankou SSI, 

SSDI, ak avantaj retrèt, pa egzante yon moun anba chanjman ki konsène moun ki pa 

sitwayen yo nan lejislasyon Rediksyon Taks pou Fanmi k ap Travay (Working Families 

Tax Cut, WFTC). 

Èske yo ka bay yon nimewo telefòn prensipal oswa yon moun 
kontak espesyal pou òganizasyon k ap chèche enfòmasyon sou 
estati Medicaid yon kliyan an patikilye? Nou remake souvan 
responsab dosye nan Òganizasyon Swen Jere (MCO) yo pa kapab 
bay mizajou sou estati kliyan endividyèl yo. Èske gen yon plan pou 
responsab dosye MCO yo kontakte kliyan ki ka pèdi kouvèti yo 
davans pou enfòme yo epi sipòte yo? 
Moun nan oswa reprezantan otorize li ka kontakte HHS nan 1-877-347-5678. Y ap 

mande yon otorizasyon pou divilge enfòmasyon si moun k ap mande enfòmasyon 

an pa manm nan oswa aplikan an, yon founisè, oswa yon reprezantan otorize. 

Òganizasyon Swen Jere (MCO) yo p ap kontakte davans moun chanjman politik sa 

a afekte yo. 

 

Èske konsèy yo ka gen ladan enfòmasyon sou fason pou kontinye 
jwenn medikaman esansyèl, sitou medikaman sikyatrik pou moun 
ki gen maladi mantal grav ak lòt medikaman ki nesesè pou kenbe 
moun vivan, tankou ensilin pou moun ki gen dyabèt? 

Tanpri konsilte dokiman Understanding Medicaid Changes, ki gen lyen ki mennen nan 

resous swen sante ak pwogram asistans pou medikaman sou preskripsyon. 

 

 

Kouvèti Asistans Medikal pou Refijye (RMA) 
 
Èske RMA aplike sèlman pou refijye ki fèk rive pandan premye 
peryòd kalifikasyon yo, oswa èske gen sikonstans kote moun ki 
te rive nan ane anvan yo ka kalifye? 
RMA disponib pou refijye ak lòt gwoup moun ki kalifye anba ORR pandan jiska uit 

mwa apati premye mwa yo rive Ozetazini epi ki satisfè direktiv revni yo. 

 

Èske moun ki resevwa sèvis Preferred Communities (PC), men 
ki pa resevwa sèvis Program of Initial Resettlement (PIR), 
kalifye pou RMA? 
RMA disponib pou refijye ak lòt gwoup moun ki kalifye anba ORR pandan jiska uit 

mwa apati premye mwa yo rive Ozetazini, depi yo satisfè kondisyon revni yo. 

Kisa Medicaid Limite pou Sèvis Ijans ye? Ki dat aplikasyon an 
kouvri? 
Moun ki pa kalifye pou kouvèti Medicaid kontinyèl, tankou refijye ki poko jwenn estati 

rezidan pèmanan legal (yon green card), ka toujou kalifye pou Medicaid Limite pou 

Sèvis Ijans. Si yo apwouve aplikasyon an, Medicaid Limite pou Sèvis Ijans bay kouvèti 

sèlman pou sèvis ki gen rapò ak yon pwoblèm medikal ijans ki kalifye. Medicaid Limite 

pou Sèvis Ijans kouvri peryòd dyagnostik medikal ijans lan. 

• Fòm Verifikasyon Sèvis Swen Sante pou Ijans (VEHCS), nimewo 470-4299, 

dwe siyen pa aplikan an epi founisè a dwe ranpli li. Si yo pa soumèt fòm nan 

ansanm ak aplikasyon an, y ap voye youn bay aplikan an. 

• Aplikasyon pou Medicaid Limite pou Sèvis Ijans dwe soumèt pandan menm 

mwa ijans lan. 

 

Pwoblèm Medikal Ijans 
Kòd Administratif Iowa 441-75.11(1) defini yon pwoblèm medikal ijans kòm yon 

pwoblèm medikal ki parèt bridsoukou (ki gen ladan tranche ak akouchman) epi ki 

manifeste ak sentòm grav, tankou doulè grav, ki san swen medikal imedyat ta ka 

lakòz rezonableman: 

• Grav danje pou sante moun nan 

• Grav pwoblèm nan fonksyon kò a 

• Grav pwoblèm nan fonksyònman nenpòt pati oswa ògàn nan kò a 

Si yo apwouve aplikasyon an, Medicaid Limite pou Sèvis Ijans ka kouvri sèvis ijans ki 

kalifye yo bay pandan mwa yo resevwa aplikasyon an, pou dat kote yo te bay sèvis ki 

kalifye yo. 

 

Kote Moun Ka Jwenn Swen Si Yo Pèdi Medicaid? 
Refijye ki pèdi Medicaid nan dat 1ye oktòb 2026 ka toujou jwenn aksè nan: 

• Klinik medikal gratis nan Iowa 

• Sant Sante ki Kalifye nan Nivo Federal (FQHC), ki ofri swen ak frè ki varye 

selon revni 

• Depo distribisyon manje 

Vizite https://hhs.iowa.gov/health-prevention/refugee-health pou wè resous sa yo. 
 

 

 

 

https://hhs.iowa.gov/health-prevention/refugee-health

Bureau of Refugee Services ap pataje plis enfòmasyon sou chanjman nan Medicaid lè 

enfòmasyon sa yo disponib. 

Si ou gen kesyon, tanpri rele 515-344-3675 oswa voye yon imèl nan 

BRSRefugee@hhs.iowa.gov. 

mailto:BRSRefugee@hhs.iowa.gov

